ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
----- ----------- 2017 թվականի N ----- -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1452-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության պետական մանկատների շրջանավարտներին պետական աջակցության ծրագիրը հաստատելու և Հայաստանի Հանրապետության կառավարության 2005 թվականի փետրվարի 17-ի N 158-Ն որոշումն ուժը կորցրած ճանաչելու մասին» N 1452-Ն որոշման (այսուհետ՝ որոշում) մեջ կատարել հետևյալ փոփոխությունները.

1) որոշման՝

ա. վերնագրում «մանկատների» բառը փոխարինել «մարմինների ենթակայության ներքո գտնվող՝ երեխաներին խնամք տրամադրող բնակչության սոցիալական պաշտպանության ընդհանուր տիպի հաստատությունների» բառերով,

բ. 1-ին կետում «մանկատների» բառը փոխարինել «մարմինների ենթակայության ներքո գտնվող՝ երեխաներին խնամք տրամադրող բնակչության սոցիալական պաշտպանության ընդհանուր տիպի հաստատությունների (այսուհետ՝ մանկատուն)» բառերով.

2) որոշման հավելվածի 12-րդ կետում «Կազմակերպությունն» բառը փոխարինել «Կազմակերպությունը կամ մանկատունն» բառերով. 
3) որոշման հավելվածի 14-րդ կետը «կազմակերպությունը» բառից հետո լրացնել  «կամ մանկատունը» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1452-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
	1.
	 Ընթացիկ իրավիճակը և իրավական ակտի ընդունման անհրաժեշտությունը

	
	«Հայաստանի Հանրապետության կառավարության 2014 թվականի դեկտեմբերի 18-ի N 1452-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է մանկատան շրջանավարտներին միանվագ դրամական օգնության տրամադրման գործընթացի կանոնակարգմամբ՝ հաշվի առնելով երեխայի լավագույն շահը և իրավակիրառ պրակտիկայում առաջացած մի շարք խնդիրներ: ՀՀ կառավարության 2015 թվականի սեպտեմբերի 10-ի N 1078-Ն որոշման համաձայն` 2017 թվականի հունվարի 1-ից սոցիալական ծառայություններ տրամադրող կազմակերպությունները պետական աջակցությամբ իրականացվող ծրագրերում կարող են ընդգրկվել Հայաստանի Հանրապետության կառավարության որոշմամբ սահմանված կարգով տվյալ սոցիալական ծառայություն տրամադրելու գործունեությունը սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնում հավաստագրելու դեպքում: Հաշվի առնելով այն հանգամանքը, որ երեխաներին խնամք տրամադրող բնակչության սոցիալական պաշտպանության ընդհանուր տիպի հաստատություններում (մանկատներում) նշված կազմակերպությունների սոցիալական ծառայություններ տրամադրելու գործունեության հավաստագրման գործընթացի կազմակերպումը դեռևս ընթացքի մեջ է, անհրաժեշտություն է  առաջացել առևտրային բանկում շրջանավարտի անունով բանկային հաշիվ բացելու և դրամական օգնության տրամադրման հայտ-պահանջագիրը նախարարություն ներկայացնելու իրավասությունը վերապահել նաև մանկատանը:

Ելնելով վերոգրյալից՝ մինչև ՀՀ օրենսդրությամբ սահմանված կարգով հասարակական կազմակերպության հետ պայմանագիր կնքելը, 2017 թվականին 18 տարին լրացած մանկատան շրջանավարտները զրկվում են  դրամական օգնություն ստանալու իրավունքից: 

	2. 
	Կարգավորման նպատակը և բնույթը

	
	Նախագծի ընդունմամբ մանկատունը՝ կաջակցի  մանկատան սանին, մինչև իր 18 տարեկանը լրանալը, որևէ առևտրային բանկում բացելու իր անունով բանկային հաշիվ, ինչպես նաև կապահովի դրամական օգնության տրամադրման հայտ-պահանջագրի  ներկայացումը նախարարություն:

	3.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության աշխատանքի և սոցիալական հարցերի նախարարություն:

	4.
	Ակնկալվող արդյունքը

	
	Իրավական ակտի ընդունման արդյուքում կկանոնակարգվի մանկատան շրջանավարտներին միանվագ դրամական օգնության տրամադրման գործընթացը:


Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1452-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2014 թվականի դեկտեմբերի 18-ի N 1452-Ն որոշման մեջ  փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1452-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ   ԾԱԽՍԵՐԻ  ԱՎԵԼԱՑՄԱՆ  ԿԱՄ ՆՎԱԶԵՑՄԱՆ  ՄԱՍԻՆ

«Հայաստանի Հանրապետության կառավարության 2014 թվականի դեկտեմբերի 18-ի N 1452-Ն որոշման մեջ  փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և  ծախսերի   ավելացում կամ նվազեցում չի նախատեսվում:
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1452-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ  ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	Հայաստանի Հանրապետության ֆինանսների նախարարություն

18.05.2017թ.

N 01/83-1/8569-17 գրություն
	Քննության առնելով Ձեր ս.թ. մայիսի 7-ի N ԱԱ/ԳԳ-2/4895-17 գրությամբ ներկայացված «Հայաստանի Հանրապետության կառավարության 2014 թվականի դեկտեմբերի                        18-ի N1452-Ն որոշման մեջ փոփոխություն կատարելու մասին»              ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը.

1. Նախագծով նախատեսվում է                        ՀՀ կառավարության 2014 թվականի դեկտեմբերի 18-ի N 1452-Ն որոշմամբ (այսուհետ` Որոշում) հաստատված ՀՀ պետական մանկատների շրջանավարտներին պետական աջակցության ծրագրի (այսուհետ` Ծրագիր) առանձին միջոցառումների (մանկատան սանին` մինչև իր 18 տարեկանը լրանալը, որևէ առևտրային բանկում իր անունով բանկային հաշվի բացման և դրամական օգնության տրամադրման մասով) իրականացումը վերապահել մանկատներին (ներկայումս ըստ Որոշման` Ծրագրի իրականացումը պետք է գործակալության պայմանագրով վերապահվի երեխաների հիմնահարցերով զբաղվող շահագրգիռ հասարակական կազմակերպությանը):

Սակայն Նախագիծը հիմնավորող տեղեկանքում որևէ կերպ չի ներկայացված և հիմնավորված գործող կարգավորումների փոփոխման, այդ թվում Ծրագրի միջոցառումներից միայն վերը նշված միջոցառումների ընտրության և մանկատների միջոցով իրականացման անհրաժեշտությունը: Ուստի առաջարկում ենք Նախագիծը հիմնավորող տեղեկանքում ներկայացնել հիշյալի հիմնավորումը:

2. «Սոցիալական աջակցության մասին» ՀՀ օրենքի 13-րդ հոդվածի համաձայն` սահմանված են երեխաների խնամքով զբաղվող բնակչության սոցիալական պաշտպանության հաստատությունների տեսակները, ուստի դրանով պայմանավորված առաջարկում ենք Նախագիծը (մանկատների մասով) համապատասխանեցնել նշված օրենքին:

3. Թեև Նախագծին կցված բյուջեում եկամուտների և ծախսերի ավելացման կամ նվազեցման մասին տեղեկանքում նշված է, որ Նախագծի ընդունումը չի հանգեցնում բյուջետային ծախսերի ավելացմանը կան նվազեցմանը, հարկ է նկատի ունենալ, որ Նախագծի ընդունումը կարող է հանգեցնել ՀՀ 2017 թվականի պետական բյուջեով նախատեսված «Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին աջակցություն և խորհրդատվություն» ծրագրի ծախսերի վերանայմանը (նվազեցմանը), ուստի առաջարկում ենք վերախմբագրել նշված տեղեկանքը: 


	Ընդունվել է: 

Ընդունվել է:

Չի ընդունվել:
	Նախագծը հիմնավորող տեղեկանքում կատարվել է համապատասխան լրացում:

Նախագծի վերնագրում և 1-ին կետում կատարվել է համապատասխան փոփոխություն:

ՀՀ 2017 թվականի պետական բյուջեով նախատեսված  «Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին միանվագ դրամական օգնության տրամադրում» ծրագրում և «Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտներին աջակցություն և խորհրդատվություն» ծրագրում եկամուտների և  ծախսերի  նվազեցում չի նախատեսվում: 

	2.
	Հայաստանի Հանրապետության արդարադատության նախարարություն

23.06.2017թ.

N 01/14/10861-17 գրություն
	Նկատի ունենալով Իրավական ակտերի մասին Հայաստանի Հանրապետության օրենքի 28-րդ հոդվածի պահանջներն, ինչպես նաև  ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման /այսուհետ՝ Որոշում/ պահանջները` հարկ ենք համարում անդրադառնալ նախագծին կից ներկայացված հիմնավորմանը, որը չի համապատասխանում որոշման հավելվածի 324-րդ կետին, համաձայն որի՝ նորմատիվ իրավական ակտի ընդունման հիմնավորման բովանդակության մեջ պետք է նկարագրվեն այն հանգամանքները, որոնք պայմանավորում են իրավական ակտի ընդունման անհրաժեշտությունը, մասնավորապես՝ գործող օրենսդրական դաշտի, առկա իրավական կարգավորումների, իրավական ակտում նախկինում կատարված փոփոխությունների, լրացումների և դրանց արդյունքների համեմատական վերլուծությունը՝ ըստ վերաբերելիության, եթե դրանք թույլ են տալիս ընդգծել նախագծով առաջարկվող իրավական կարգավորումների էությունը, կարգավորման ենթակա հարաբերությունների ոլորտում գործնականում առկա խնդիրները, տվյալ բնագավառում իրականացվող պետական քաղաքականությունը: Այսպես, նախագծի կարգավորումների համաձայն նախատեսվում է, որ ՀՀ կառավարության 2014 թվականի դեկտեմբերի 18 ի N   1452-Ն որոշմամբ հաստատված Հայաստանի Հանրապետության պետական մանկատների շրջանավարտներին պետական աջակցության ծրագրով նախատեսված առանձին միջոցառումներից, մասնավորապես, մանկատան սանին՝ մինչև իր 18 տարեկանը լրանալը, որևէ առևտրային բանկում իր անունով բանկային հաշվի բացումն ու դրամական օգնության տրամադրումն այսուհետ իրականացվի մանկատների կողմից, ինչը գործող կարգավորումների համաձայն՝ Գործակալության պայմանագրով նախատեսված կարգով վերապահված է երեխաների իրավունքների հիմնահարցերով զբաղվող շահագրգիռ կազմակերպությանը: Իսկ նախագծի հիմնավորման համաձայն՝ նախագծով նախատեսվող փոփոխությունների կատարման անհրաժեշտությունը պայմանավորված է մանկատան շրջանավարտներին միանվագ դրամական օգնության տրամադրման գործընթացի կանոնակարգմամբ՝ հաշվի առնելով երեխայի լավագույն շահը և իրավակիրառ պրակտիկայում առաջացած մի շարք խնդիրներ, մասնավորապես, նշելով, որ մինչև ՀՀ օրենսդրությամբ սահմանված կարգով հասարակական կազմակերպության հետ պայմանագիր կնքելը, մանկատան շրջանավարտները զրկվում են դրամական օգնություն ստանալու իրենց  իրավունքից: Արդյունքում, նախագծով նախատեսվող փոփոխությունների ընդունման պարագայում երեխաների իրավունքների հիմնահարցերով զբաղվող շահագրգիռ հասարակական կազմակերպությունները փաստացի դուրս կմնան պետական մանկատների շրջանավարտներին պետական աջակցության ծրագրով նախատեսված առանձին միջոցառումների իրականացման գործընթացներից:

Այդ առնչությամբ հայտնում ենք, որ նախագծի հիմնավորման մեջ բացակայում է այն հանգամանքների նկարագրումը, որոնք պայմանավորում են գործող իրավական կարգավորումներում փոփոխությունների կատարման անհրաժեշտությունը, ինչպես նաև թվարկված չեն կարգավորման ենթակա հարաբերությունների ոլորտում գործնականում առկա խնդիրները, ինչը թույլ չէր տալիս գնահատելու նախագծով նախատեսված կարգավորումների էությունն ու դրանց արդյունավետությունը մատնանշված խնդիրները լուծելու ուղղությամբ: Ուստի գտնում ենք, որ նախագծի հիմնավորումն անհրաժեշտ է համապատասխանեցնել Որոշման՝ նախագծերի հիմնավորումներին ներկայացվող պահանջներին:

         Միևնույն ժամանակ, նկատի ունենալով ՀՀ աշխատանքի և սոցիալական հարցերի նախարարության քննարկման ժամանակ ներկայացված լրացուցիչ պարզաբանումները, գտնում ենք, որ, որպեսզի երեխաների իրավունքների հիմնահարցերով զբաղվող շահագրգիռ հասարակական կազմակերպություններն ուղղակիորեն դուրս չմնան վերոհիշյալ միջոցառումների իրականացման առանձին գործընթացներից, անհրաժեշտ է ընտրել կարգավորման այնպիսի տարբերակ, որի պարագայում, եթե հասարակական կազմակերպությունների կողմից այդ գործընթացներին մասնակցելու համար հայտ չներկայացվի, ապա այդ դեպքում մանկատունը հնարավորություն ունենա մանկատան շրջանավարտների համար առևտրային բանկում բացելու բանկային հաշիվ, ինչպես նաև ապահովելու դրամական օգնության տրամադրման հայտ-պահանջագրի ներկայացումը նախարարություն: Իսկ կարգավորման նման տարբերակ նախատեսելու ժամանակ  ընդհամենը անհրաժեշտություն կառաջանա կիրառելու կամ շաղկապը:
	Ընդունվել է:

Ընդունվել է:


	Նախագծը հիմնավորող տեղեկանքի Ընթացիկ իրավիճակը և                 իրավական ակտի ընդունման անհրաժեշտությունը բաժնում կատարվել է համապատասխան լրացում:

Նախագծի 1-ին կետի 2-րդ և 3-րդ ենթակետերում կատարվել է համապատասխան փոփոխություն:











